
ХУРМЕТЛЕУ

Жазылыу - 2022

«Заман» газетге 2022 жылны биринчи жарымына жазылыу 
кампания барады. Миллет тилде чыкъгъан жангыз газетибиз сизни 
керти хапарчыгъыз, огъурлу сёз нёгеригиз болгъанлай къалырына 
ышанабыз. Изданияны бетлеринде сиз, хар замандача, халкъыбызны 
къууанчларыны, жарсыуларыны, аны озгъан жыллада эм бюгюннгю 
жашаууну юсюнден материалла табаллыкъсыз. Ёсюп келген тёлюню 
миллет жорукълада юйретиуде ол ахшы болушлукъчугъуз боллугъу 
да ишексизди.

Сиз ёз халкъыгъызны адамы болгъаныгъызны сезгенлей турургъа 
излей эсегиз, малкъарлыланы тарыхларын, маданиятларын, адет-
тёрелерин, саулай да жашауларын билирге итине эсегиз, 

«ЗАМАН» ГАЗЕТГЕ ЖАЗЫЛЫГЪЫЗ.
Жазылыуну багъасы алты айгъа – 724 сом 80 капекди.

ТЮБЕШИУ

Ахыры 2-чи бетдеди.

  «Россей Федерацияны субъектлерини жамауат палаталарын 
къурауну эмда аланы ишлерин бардырыуну битеулю жорукъларыны 
юсюнден» Федерал законну 8-чи статьясына, «Къабарты-Малкъар 
Республиканы Жамауат палатасыны юсюнден» Къабарты-Малкъар 
Республиканы Законуну 9-чу статьясына тийишлиликде бегим этеме:

1. Къабарты-Малкъар Республиканы Жамауат палатасыны бу 
къауумун къабыл кёрюрге:

Атмырзаланы М.М. – «Россей Федерацияны Театрда ишлегенле-
рини союзу» (Битеуроссей театрла биригиую) битеуроссей жамауат 
организацияны Къабарты-Малкъарда регион бёлюмюню кёргюз-
тюую бла 

Атталаны Ж.Ж. – «Тарыхны бла маданиятны эсгертмелерин сакъ-
лагъан битеуроссей биригиу» битеуроссей жамауат организацияны 
Къабарты-Малкъар республикалы бёлюмюню кёргюзтюую бла

Бажев Д.М. – Культурада ишлегенлени битеуроссей про-
фессионал союзуну Къабарты-Малкъар республикалы 
организациясыны(Культурада ишлегенлени професоюзларыны 
Къабарты-Малкъар республикалы комитетини)  кёргюзтюую бла

Байчеккуланы Н.Х. -  «Энчи сакъатлыкълары эмда психофизиче-
ский бузукълукълары болгъанлагъа себеплик этиу жаны бла «Тенг 
онгла» ассоциация» регионла аралы жамауат организацияны Къа-
барты-Малкъар Республикада бёлюмюню кёргюзтюую бла

Бердов Х.А. -  Россей Федерацияны къырал учрежденияларында 
эмда халкъны жумушларын жалчытыуда ишлегенлерини битеу-
россей профессионал союзуну  Къабарты-Малкъар республикалы 
организациясыны кёргюзтюую бла

Бобылев В.Н. –«Сангырауланы битеуроссей биригиую»  битеурос-
сей жамауат организацияны Къабарты-Малкъар регион бёлюмюню 
кёргюзтюую бла

Дзасежев Х.О. – аскерчи инвалидлени «ВоИн» битеуроссей жа-
мауат организациясыны Къабарты-Малкъар Республикада регион 
бёлюмюню кёргюзтюую бла

Дьяченко А.В. – «Россейни элчи жаш тёлюсюню союзу»  бите-
уроссей жаш тёлю жамауат организацияны Къабарты-Малкъар 
Республикада регион бёлюмюню кёргюзтюую бла

Егорова Г.Ф. – гитче эмда орта предпринимательликни «Опора 
России» битеуроссей жамауат организациясыны Къабарты-Малкъар 
республикалы бёлюмюню кёргюзтюую бла

Калмыков Ж.А. – «Социалист ниетли россейли алимле» битеурос-
сей биригиуню Къабарты-Малкъар  регион бёлюмюню кёргюзтюую 
бла

Любуна Н.Г. – «Россейни бла тыш къыралланы аскерчи къазакъ-
ларыны союзу» битеуроссей жамауат организацияны Къабарты-Мал-
къар Республикада регион бёлюмюню кёргюзтюую бла

Нахушев З.А. - Россей Федерацияны агропромышленность ком-
плексинде ишлегенлерини битеуроссей профессионал союзуну  
Къабарты-Малкъар республикалы организациясыны кёргюзтюую бла

Павленко В.П. – «Автомобилистлени битеуроссей биригиую»  жа-
мауат организацияны  Къабарты-Малкъар республикалы бёлюмюню 
кёргюзтюую бла

Сохроков Х.Х. – «Чыгъармачылыкъны халкъла аралы академи-
ясы» жамауат организацияны  Къабарты-Малкъар Республикада  
регион бёлюмюню кёргюзтюую бла

Текуев А.Л. – «Къоркъуусузлукъну школу» битеуроссей сабий-жаш 
тёлю жамауат къымылдауну Къабарты-Малкъар регион бёлюмюню 
кёргюзтюу бла

Федченко Л.М. -  халкъгъа билим бериуде бла илмуда ишлегенлени 
битеуроссей профессионал союзуну  Къабарты-Малкъар республи-
калы организациясыны кёргюзтюую бла

Шабаев Л.М. – «Боевое братство» битеуроссей жамауат органи-
зацияны Къабарты-Малкъар республикалы бёлюмюню кёргюзтюую 
бла

Шихабахов М.Х. -  Урушну, урунууну, Сауутланнган кючлени бла пра-
во низамны сакълаучу органланы  ветеранларыны (пенсиячыларыны)   
Къабарты-Малкъар республикалы жамауат организациясыны (Уруш-
ну, урунууну, Сауутланнган кючлени бла право низамны сакълаучу 
органланы  ветеранларыны (пенсиячыларыны) битеуроссей жамауат 
организациясыны регион бёлюмюню (филиалыны) кёргюзтюую бла.

2.Бу Указ анга къол салыннган кюнден башлап кючюне киреди.

Къабарты-Малкъар 
Республиканы Башчысы                                                 К.КОКОВ
Нальчик шахар, 2021 жылны 27 октябри, №118-УГ

Къабарты-Малкъар Республиканы 
Жамауат палатасыны къауумун къабыл кёрюу-

ню юсюнден
Къабарты-Малкъар 

Республиканы Башчысыны

У К А З Ы

КъМР-ни Башчысы Казбек 
Коков Къабарты-Малкъар Ре-
спубликаны Жаш тёлю прави-
тельствосуну жангы къауумуну 
жыйылыуун бардыргъанды. Анга 
КъМР-ни Правительствосуну 
Председатели Мусукланы Алий, 
министерстволаны башчылары, 
Жаш тёлю правительствону къа-
ууму да къатышхандыла.

Кесини алгъышлау сёзюн, 
республиканы оноучусу былай 
башлагъанды: «Жаш тёлю пра-
вительство Къабарты-Малкъар 
Республиканы Башчысында 
кенгеш орган болгъаны се-
бепли, сиз барыгъыз да бизни 
- мени, Правительствону тама-
тасыны, министрлени кенгеш-
чилерисиз». Андан ары сёлеше, 
Казбек Коков заман бир да 
болмагъанча терк баргъанын, 
дуния да алгъындан эсе терк 

тюрленнгенин чертгенди. «Тех-
нологияла, окъутуу, билим бериу 
да бек теркленнгендиле. Алай 
жаш тёлю жангылыкълагъа,  
тюрлениулеге къабыргъасын 
кимден да терк жарашдырады, 
къарап-къарагъынчы къырал 
оноугъа къатышып тебирейди, 
кертиди, алгъа жамауат ишгеча 
киришеди»,-деп ангылатханды 
Казбек Коков.

Республиканы Башчысыны 
Жаш тёлю правительствону 
къаууму бла ушагъы ачыкъ эмда 
эркин халда баргъанды. Жаш 
адамла, анга соруула бергенле-
ри бла къалмай, дунияда, къы-
ралда, республикада да бола 
тургъан ишлени юслеринден 
оюмларын да билдиргендиле. 
КъМР-ни Жаш тёлю правитель-
ствосуну таматасы Инал Кушхов 
а мындан ары бардырыллыкъ 

баш магъаналы ишлери бла 
шагъырей этгенди. Сёз  жаш 
тёлю жамауат организация-
лагъа грантла бла тутхучлулукъ 
этиуню, республикада спортну 
жангы тюрлюлерин айнытыуну, 
саулукъ сакълауда бла билим 
бериуде кемчиликлени, жаш 
предпринимательлеге себеплик 
этиуню юсюнден да баргъанды.

Жаш адамла  дагъыда эко-
логияны, шахарланы тап хал-
гъа келтириуню юсюнден да 

сёлешгендиле, бюгюнлюкде 
социал сетьледе айтылып тур-
гъан ётюрюклени, осал ниетлени 
къалай бла тыяргъа боллугъуну 
юсюнден кеслерини оюмларын 
айтхандыла.

Жаш тёлю правительствону 
жарыкъландырыу министри 
Тимур Арамисов а республи-
када бюгюнлюкде жаш тёлю-
ге кеслерини хунерликлерин 
кёргюзтюрге уллу онгла ачыла 
баргъанларын эсгертгенди, 

жыйылгъанланы эслерин школ-
лада бола тургъан тюрлениулеге 
бургъанды. Алада энди ёсерге 
жангы амалла къураладыла, 
мастерскойла, терк ачылгъан 
Интернет да бардыла. Жаш 
министрни оюмуна кёре, респу-
бликаны школларында алыннган 
билим, къошакъ халда окъутуу, 
жамауат ишге къатышыу жаш 
адамларыбызгъа къыралны баш 
магъаналы вузларына кирирге 
онг бередиле. 

Казбек Коков жаш министрле-
ни министерстволада болгъан 
жамауат советлеге къошаргъа 
кереклисини юсюнден оюмну 
дурус кёргенди эмда аланы 
министерстволаны башчылары 
бла бирге ишлеуню онгларына 
къараргъа буюргъанды. Андан 
сора да, ол Жаш тёлю прави-
тельствогъа ишни къурау, ме-
тодика жаны бла да болушлукъ 
этерге кереклисин эсгертгенди. 

А х ы р ы н д а  К а з б е к  Ко -
ков жаш адамлагъа былай 
айтханды:«Власть - ол бек алгъа 
адамланы алларында жууаплы 
болууду. Властьха итине, сиз бек 
алгъа ма аны юсюнден сагъ-
ыш этерге керексиз. Не ишни 
да къолгъа базыныулу халда 
алсагъыз, ол заманда ишигиз 
барлыкъды, къолугъуздан кёп 
зат да келликди. Алай болса, мен 
республиканы келир заманы 
ючюн ырахатма». 

КъМР-ни Башчысыны бла 
Правительствосуну 

пресс-службасы. 

1 ноябрь - Россейни, битеу 
дунияны да уллу поэти, Къа-
барты-Малкъарны халкъ поэ-
ти, аскер корреспондент, жур-
налист, Ленинчи саугъаны, 
СССР-ни эмда РСФСР-ни М. 
Горький атлы къырал саугъа-
ларыны лауреаты Къулийла-
ны Къайсынны туугъан кю-
нюдю, бар къарачай-малкъар 
халкъны да энчи къууанчыды.

Быйыл да ,  пандемияны 
къыйын кюнлерине къара-
май, сюйген назмучуларыны 
хурметин этип, аны эсгер-
тмесине эл-элледен, жер-
жерледен кёп адам келгенди-
ле. Аланы араларында минис-
трле, аланы орунбасарлары, 
къырал къуллукъчула, район, 
эл администрацияланы тама-
талары, республиканы мада-
ният интеллигенциясы, илму, 
окъуу, билим бериу система-
ны келечилери да бар эдиле. 
Айхай да, ары келгенле бары 
да малкъар поэтни сыйын 
кёрюп, аны поэзиясына бийик 
багъа бергенледиле.

К ъ а б а р т ы - М а л к ъ а р н ы 
культ ура министри Муха-
дин Кумахов, короновирусну 
къоркъууу тёгерекни алгъан 

сынаулу заманда, адамланы 
саулукъларына къайгъыра, 
алгъын болуусучу кибик, уллу 
митинг этмегенди. Ол затны 
Роспотребнадзор да унамай-
ды. Алай а халкъ ийнагъыбыз 
Къайсынны эсгертмесине 
гюлле салып, аны юсюнден 
кеслерини жюрек сёзлерин 
кёпле айтхандыла.

Къабарты-Малкъарны Жа-
зыучула союзуну правленини 
председатели,  Къабарты-
Малкъарны халкъ поэти Беп-
пайланы Муталип:

– Бюгюн Къайсынны туугъан 
кюнюндю, алай а биз аны бла 
не заманда да ёхтемленебиз. 
Ол акъылман,  деменгили, 
айырма, файгъамбар адам 
эди. Къудурет да эсгереди 
бюгюн Къайсынны, бизни бла 
бирге къууанады, жарыйды. 
Къарачы, адамланы бетле-
рин ёхтемлик, ийнаныулукъ, 
адамлыкъ ышанла жарыта-
дыла былайда – Къайсынны 
майданында, аны эсгертме-
сини къатында. Быллай ариу 
майдан, биз былай сюйген 
жер, Шимал Кавказда угъай, 
битеу дунияда да болмаз. 
Поэтни майданы да кесине 

ушайды, аны рухий жарыгъы 
тёгюлюпдю былайгъа.

Экинчи жыл Къулий Къай-
сын туугъанлы 105 жыл бол-
лукъду. Ол аламат кюн кёп 
а дам келликлери шартды 

былайгъа Шимал Кавказдан, 
Россейден, андан тышындан 
да, бизни айырма акъылма-
ныбызны хурметин кёрюп. 
Чыгъармачылыгъын билип, 
анга табынмагъан, баш ур-

магъан жокъду. Ол кёргюзт-
ген бийикликле бюгюн да 
ишлейдиле,  уллудан-уллу 
боладыла ол этген ишле, ёх-
темлигибизни ёрге кётюре.

«Не жумушну да къолгъа базыныулу 
алсагъыз, ол къураллыкъды, 
игиден-иги бола барлыкъды»

БИЗНИ ИНДЕКСИБИЗ – П 5893

Бу кюнледе белгили режиссёр, аскер репортёр, тележур-
налист, кинодокументалист, «Кунаки» Шимал-Кавказ кино 
эм телевидение фестивальны директору, «Элия-фильм» 
атлы документли киноланы студиясыны таматасы, Къа-
рачай-Черкесни искусстволарыны сыйлы къуллукъчусу 
Багъатырланы Илияс бизни «Контражур» деген жангы 
документли киносу бла къууандыргъанды. 

Зольск районну сабийлеге къошакъ билим бер-
ген арасыны краеведениядан, инжиле бла, тузлу 
тылы бла да абериле ишлеуден юйретген педагогу 
Узеланы Биясланны къызы Лейля быллай мах-
кемелени арасында эрттеден да тёрели болгъан 
«Сердце отдаю детям!» деген Битеуроссей конкурс-
ха анда ишлегенли бери да къатышханлай келеди.

Тау – таулуну 
тыпыры



Ахыры.  
Аллы 1-чи бетдеди.

КЕНГЕШ

ПАРЛАМЕНТ 

Интернет-версия: gazeta.zamankbr.ruЗ А М А Н

   КъМР-ни Башчысы  Казбек Коков Къа-
барты-Малкъарны Правительствосу бла 
кенгеш бардыргъанды. Анда республика-
ны социал-экономика айныууну быйылны 
9 айына эсеплери чыгъарылгъандыла. 

КъМР-ни Правительствосуну Председа-
тели  Мусукланы Алий билдиргеннге кёре, 
2021 жылны январь-сентябрь айларында 
ташылгъан товарланы, тамамланнган 
ишлени бла жумушланы ёлчеми 38 мил-
лиард сомгъа жетгенди, промышленный 
производствону индекси 88,2 процент 
болгъанды. Белгиленнген кёрюмдюледен 
артха къалыу эл мюлкде эсленеди. Аны 
сылтауу – хауа болумланы хатасындан 
тирлик жыйыу кеч башланнганындады.

Баш капиталгъа инвестицияланы ёлче-
ми ёсгенди,  розница сатыу-алыуда да ол  
13 процентге кётюрюлгенди. Ич эм тыш 
туризмде хакъ бла тамамланнган жумуш-
ладан быйылны 9 айына 6 миллиард сом 
тюшгенди. Ол а былтырны бу кезиуюнден 
1,4 кереге асламды. 

КъМР-ни финансла министри Елена 
Лисун билдиргеннге кёре, КъМР-ни би-

рикдирилген бюджетине январь-сентябрь 
айлада 38,8 миллиард сом тюшгенди, 
ол а планны  77 процентин тутады эмда 
былтырдан 6,7 процентге асламды. На-
логладан эмда аладан тышында тюшген 

файдала да былтырны бу заманындан эсе 
1,4 миллиард сомгъа аслам болгъандыла 
(113 процентге жетгенди). Битеу да бирик-
дирилген бюджетни кеси файдалары 34,3 
процентни тутхандыла. 

Къоранчлары 55 миллиард сом болурла 
деп белгиленнген эди да, 1 октябрьге 37 
миллиард сомну, неда планны 67,5 про-
центин тутхандыла. Былтыр бла тенглеш-
диргенде 108 процент боладыла. Социал 
магъаналы эмда бек алгъа керек болгъан 
жумушлагъа къоранчла да битеу жоюмла-
ны 74,4 процентин тутадыла. 

Быйылны 1 октябрине бирикдирилген 
бюджетни къырал борчу 7,5 миллиард 
сом болгъанды. Анга этилген къоранчла 
32,9 процентге азайгъандыла.

Казбек Коков правительствону къаууму-
ну эсин бу шартха бургъанды: республика 
2021 жылда къырал борчха къошарыкъ 
тюйюлдю.  «Анга биз социал борчла-
рыбызны азайтыу бла угъай, аяулукъну 
эмда кеси файдаларыбызны ёсдюрюуню 
хайыры бла жетерикбиз. Аны къой, къырал 
борчну бюджет кредитлени тюрлендириу 
бла  къысхартыргъа кюреширикбиз, эпи-
демиология болумну хатасындан бизни 
къоранчларыбыз ёсгенлерине да къара-
май», -деп чертгенди ол. 

КъМР-ни Башчысы Казбек Коков 
регион правительствону жыйылыуун бар-
дыргъан заманда коронавирус инфекци-
ягъа къажау дарман салдыргъанланы 
саны иги да ёсгенин чертип айтханды. 

 -Ангылатыу иш, чек салыу мадарла 
да хайырлылыкъларын кёргюзтедиле. 
Арт  он кюнню ичинде вакцина этдир-
генлени саны эки кереге ёсгенди. Бир 
кюннге дарман салыучу пунктлагъа эки 

минг чакълы  адам келеди,-дегенди 
Казбек Коков.

Къабарты-Малкъарны Башчысы арт 
кюнлени шартларын да туура этгенди: 
«Кюн сайын 130 адам госпитальлагъа 
салынады. Болсада ауруу бек уллу жай-
ылгъанды дерча тюйюлдю. Госпиталь-
лагъа тюшгенлени бла сау болуп чыкъ-
гъанланы саны тенг бола келеди. Хал 
тутхучлуду, медучреждениялагъа жетген 

ауурлукъ да эсепде тутарчады деп ай-
тыргъа боллукъду. Аны алайлыгъы биз 
этген мадарланы хайырынданды».

«Бу ишни хар жаны бла да селейтмей 
бардырыргъа керекди. Алай болса, 
жууукъ 10-15 кюнде биз халны тюрленн-
генин сезерикбиз»,-дегенди ахырында 
республиканы оноучусу. 

КъМР-ни Парламентини кезиулю жый-
ылыуунда жыйырма соруугъа  къарал-
гъанды. Аны ишин башлай, республика-
ны законла  чыгъаргъан органыны тама-
тасы Татьяна Егорова ары жыйылгъан-
ланы атындан бу тюбешиуге  къатышхан 
сенатор Улбашланы Мухарбийни П.А. 
Столыпинни II даражалы майдалы бла 
саугъаланнганы бла алгъышлагъанды.

Ызы бла депутатла повесткагъа кёч-
гендиле. Бек алгъа  Роберт Журтовну, 
Елена Кулешни, Улбашланы Аскерни, 
Хутуйланы Исламны эм Чыпчыкъланы 
Фатиманы жарашдырыучу судьяланы 
къуллукъларына салыуну къабыл кёр-
гендиле. Аланы хар бирини да юсюнден 
къысха билдириу этип КъМР-ни Баш 
сюдюню председатели Олег Богатырев 
сёлешгенди. 

Ызы бла парламентарийле Ирина Ма-
рьяшны КъМР-ни Контроль-эсеплеучю 
палатасыны аудиторуну къуллугъундан эр-
кин этиуге ыразылыкъларын бергендиле. 

Къабарты-Малкъарны Жамауат па-
латасыны ючден бирин къурауну юсюн-
ден билдириу бла  Культура, граждан 
обществону айнытыу эм информация 
политика жаны бла комитетни башчысы 
Заурбек Кумалов сёлешгенди. Ол айт-

ханнга кёре,  КъМР-ни Парламентини 
Председателини оноуу бла энчи эксперт 
къауум къуралгъанды. Анга депутатла  
бла бирге Жамауат советни келечиле-
ри да киргендиле. Экспертле ишлерин 
бардырып, Жамауат палатаны къауу-
муна  тийишли кёргенлени тизмесин 
жарашдыргъандыла. Кандидатурала 
Жамауат палатаны келечилери бла да 
сюзюлгенди.

- Бюгюн ол тизме сизни аллыгъыз-
дады. Къол кётюрюу бла оюмугъузну 
билдирсегиз сюеме, - дегенди Заурбек 
Магомедович. Депутатла аны къабыл 
кёргендиле. 

Жыйылыуда Парламентни коми-
тетлерини къауумларына тюрлениуле 
кийириу бла байламлы соруугъа да 
къаралгъанды. Аны юсюнден Парла-
ментни Контроль эм регламент жаны 
бла комитетини таматасы Кансайланы 
Елена сёлешгенди.

- Депутат Виталий  Токарь аны эки 
комитетни къауумларына къошарлары-
ны юсюнден тилегин билдиргенди.  Ол 
себепден, аны кандидатурасын къабыл 
кёрюрюгюзню тилейбиз, - дегенди Еле-
на Идрисовна. Парламентарийле анга 
ыразылыкъларын къол кётюрюу бла 

билдиргендиле.
Къабарты-Малкъарны Конституциялы 

сюдюню юсюнден закон бла байламлы 
КъМР-ни Башчысыны бла Правитель-
ствосуну  Парламентде келечиси Мадина 
Дышекова сёлешгенди. Ол  «Къабарты-
Малкъар Республиканы  Конституция сю-
дюн кетериуню эмда Къабарты-Малкъар 
Республиканы Конституция сюдюню 
юсюнден» Къабарты-Малкъар Респу-
бликаны Закону кючюн тас этгенини 
юсюнден» законопроекти бла шагъырей 
этгенди. Анда 2022 жылны 1 январындан 
башлап КъМР-ни Конституциялы сюдю-
ню ишине тюрлениуле кийириледиле эм 
бу органны судьяларыны ишлери тохта-
тылады, деп жазылады.

Жыйылыуда сюзюлген магъаналы 
законопроектледен бири да сюзюлген-

ди - «Къабарты-Малкъар Республикада 
2022 жылгъа урунууну рыногуну регион 
энчилигин кёргюзтген  коэффициентни 
тохташдырыуну юсюнден». КъМР-ни 
урунуу эм социал къоруулау министри 
Асанланы Алим  билдиргеннге кёре, жан-
гы законопроектде регионну ишчи жерле 
бла байламлы энчиликлени эсге алыу бла 
тыш къыралладан келип ишлегенлеге 
3,0 коэффициент тохташдырыллыкъды. 
Быйылны алып къарагъанда да, алагъа 
берилген патентлени саны алгъын жылла-
дан иги да аз болгъанды. Ол а кесибизни 
адамларыбызгъа иш табаргъа тынчы-
ракъ болур ючюн этилгенди.

Парламентарийле жангы законопроек-
тни дурус кёргендиле. 

ТАППАСХАНЛАНЫ Аминат.

Документле

«Россей Федерацияда жараш-
дырыучу судьяланы юсюнден» 
Федерал законну 7-чи статья-
сына, Къабарты-Малкъар Ре-
спубликаны Конституциясыны 
100-чю статьясыны 1-чи кесегини 
«и» пунктуна тийишлиликде Къа-
барты-Малкъар Республиканы 
Парламенти бегим этеди:

1.ЖУРТОВ Роберт Бибердо-
вични Нальчик сюд  районну 
1-чи номерли сюд участкасы-
ны жарашдырыучу судьясыны 
къуллугъуна полномочияларыны 
болжалына чек тохташдырмай 
салыргъа. 

2.Бу Бегим къабыл кёрюлген 
кюнден башлап кючюне киреди.

«Россей Федерацияда жараш-
дырыучу судьяланы юсюнден» 
Федерал законну 7-чи статьясына, 
Къабарты-Малкъар Республиканы 
Конституциясыны 100-чю статья-
сыны 1-чи кесегини «и» пунктуна 
тийишлиликде Къабарты-Малкъар 
Республиканы Парламенти бегим 
этеди:

1.КУЛЕШ Елена Юрьевнаны 
Прохладный сюд  районну 5-чи 
номерли сюд участкасыны жараш-
дырыучу судьясыны къуллугъуна 
полномочияларыны болжалына 
чек тохташдырмай салыргъа. 

2.Бу Бегим къабыл кёрюлген 
кюнден башлап кючюне киреди.

«Россей Федерацияда жараш-
дырыучу судьяланы юсюнден» 
Федерал законну 7-чи статьясына, 
Къабарты-Малкъар Республиканы 
Конституциясыны 100-чю статья-
сыны 1-чи кесегини «и» пунктуна 
тийишлиликде Къабарты-Малкъар 
Республиканы Парламенти бегим 
этеди:

1.УЛБАШЛАНЫ Хабижни жашы 
Аскерни Лескен сюд  районну 1-чи 
номерли сюд участкасыны жараш-
дырыучу судьясыны къуллугъуна 
полномочияларыны болжалына 
чек тохташдырмай салыргъа. 

2.Бу Бегим къабыл кёрюлген 
кюнден башлап кючюне киреди.

«Россей Федерацияда жараш-
дырыучу судьяланы юсюнден» 
Федерал законну 7-чи статьясы-
на, Къабарты-Малкъар Республи-
каны Конституциясыны 100-чю 
статьясыны 1-чи кесегини «и» 
пунктуна тийишлиликде Къабар-
ты-Малкъар Республиканы Пар-
ламенти бегим этеди:

1.ХУТУЙЛАНЫ Тыныбекни 
жашы Исламны Элбрус сюд  рай-
онну 1-чи номерли сюд участка-
сыны жарашдырыучу судьясыны 
къуллугъуна полномочияларыны 
болжалына чек тохташдырмай 
салыргъа. 

2.Бу Бегим къабыл кёрюлген 
кюнден башлап кючюне киреди.

«Россей Федерацияда жараш-
дырыучу судьяланы юсюнден» 
Федерал законну 7-чи статьясына, 
Къабарты-Малкъар Республиканы 
Конституциясыны 100-чю статья-
сыны 1-чи кесегини «и» пунктуна 
тийишлиликде Къабарты-Малкъар 
Республиканы Парламенти бегим 
этеди:

1.ЧЫПЧЫКЪЛАНЫ Къазах-
станны къызы Фатиманы Наль-
чик сюд районну 10-чу номерли 
сюд участкасыны жарашдырыучу 
судьясыны къуллугъуна полно-
мочияларыны болжалына чек 
тохташдырмай салыргъа. 

2.Бу Бегим къабыл кёрюлген 
кюнден башлап кючюне киреди.

«Къабарты-Малкъар Респу-
бликаны Контроль-эсеплеучю 
палатасыны юсюнден» Къабарты-
Малкъар Республиканы Законуну 
38-чи статьясыны 2-чи кесегини 
6-чы пунктуна тийишлиликде 
Къабарты-Малкъар Республиканы 
Парламенти бегим этеди:

1.МАРЬЯШ Ирина Евгеньевна-
ны Къабарты-Малкъар Республи-
каны Контроль-эсеплеучю пала-
тасыны аудиторуну къуллугъундан 
эркин этерге.

2.Бу Бегим къабыл кёрюлген 
кюнден башлап кючюне киреди.

Журтов Роберт Бибердовични Нальчик сюд  районну 
1-чи номерли сюд участкасыны жарашдырыучу су-

дьясыны къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Кулеш Елена Юрьевнаны Прохладный сюд  районну 
5-чи номерли сюд участкасыны жарашдырыучу судья-

сыны къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Улбашланы Хабижни жашы Аскерни Лескен сюд  рай-
онну 1-чи номерли сюд участкасыны жарашдырыучу 

судьясыны къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Хутуйланы Тыныбекни жашы Исламны Элбрус сюд  
районну 1-чи номерли сюд участкасыны жарашдыры-

учу судьясыны къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Чыпчыкъланы Къазахстанны къызы Фатиманы Наль-
чик сюд районну 10-чу номерли сюд участкасыны 
жарашдырыучу судьясыны къуллугъуна салыуну 

юсюнден
Къабарты-Малкъар Республиканы Парламентини

Б Е Г И М И

Марьяш Ирина Евгеньевнаны Къабарты-Малкъар 
Республиканы Контроль-эсеплеучю палатасыны ауди-

торуну къуллугъундан эркин этиуню юсюнден
Къабарты-Малкъар Республиканы Парламентини

Б Е Г И М И

Чегемде музейде да сеземе ол затланы 
– заман ёте баргъаны къадар, Къайсынны 
къудуретлиги уллая барады. Жылгы сууну 
боюнунда юч юйюр жашагъандыла. Ма ол 
гитче жерчикден деменгили адам чыкъ-
гъанды, ол уллу ишле этгенди, миллетни 
тамблагъы кюнюн жарытханды. Аны туугъ-
ан жеринде, сау болсун бу проекти ючюн 
Тетууланы Хадис, Къайсынны дунияда бир 
жерде къайтарылмагъан «Къайсыннга 
жюз атлам» поэзия хунасына, тукъум жаш-
лары арбазында этген ишлеге тышындан 
келгенле сейир этедиле. 

Аллай закий адамыбыз болгъанда, биз 
гитче халкъ тюйюлбюз, деменгилибиз. 
Ёсюп келген жаш тёлю ол даражагъа кер-
тичи болургъа керекди. Къайсын акъылман 
туугъан, ауушхан кюнюнде да бизни кеси 
бийигине кётюреди, адамлыкъ, огъурлу-
лукъ къошады бизни жашауубузгъа.

Къабарты-Малкъарны Журналистле 
союзуну правленини председатели, Къа-
барты-Малкъарны сыйлы журналисти 
Шауаланы Разият:

– Къайсын мени эллим-жерлимди. Мен 
аны бла не заманда да ёхтемленеме. Ата-
мы шуёху эди, школда да ала бирге окъугъ-
андыла. Ол себепден аны  гитчелигимден 
таныйма, Чегемге келип, ол атам Асланнга 
къайтмай кетмегенди.  Сабий болгъан-
лыкъгъа, эсимдеди, «Волгасы» бла келиу-
чю эди. Аны бизге келгени саулай тийреге 
да байрам болуучу эди, къурманлыкъла 
этгенлери, арбазда къазандан Къайсын 
тылпыу эте тургъан этни чыгъаргъаны кёз 
аллымдады. 

Атам аны бюгюн да терк-терк эсгереди. 

Ол берген китапланы да энчи тутады. Алай 
келип, ингир ала кетип башласа, анам 
Нюрхан анга ючлитрлик банка бла айран 
бериучюсю, Къайсынны анга: «Келин, ул-
лукъолса, чомартса», – деп, анама ыразы 
болуучусу да эсимдеди.

Къайсын аз санлы халкъыбызны чы-
рагъы эди, игиликге ийнаныуу эди. Бюгюн 
да алай барады.

КъМР-ни Жарыкъландырыу, илму эм 
жаш тёлюню ишлери жаны бла  министер-
ствосунда миллет билим бериуню консуль-

танты Ахайланы Лариса:
– Къайсынны туугъан кюнюн миллет 

байрамгъа санайма. Хар жылдан да бу кюн 
мен былайгъа келмей къалмайма. Кечеден 
окъуна хазырланама, назмуларын окъуйма. 
Хау, стол китапларымдыла Къайсынны 
назму, поэма жыйымдыкълары. Ишими 
юсю бла да жыл сайын, уллу поэтибизге 
атап, устазла бла, окъуучула бла кёп ишле 
этебиз. Энчи анга аталгъан эришиуле да 
къурайбыз республиканы школларыны 
араларында. Хорлагъанлагъа Къайсынны 

чыгъарма алтытомлугъун беребиз.
Къайсын бла къалай ёхтемленнгеними 

айтайым. Ары-бери барсам, манга уа 
Москвада, Санкт-Петербургда, Ростов-
да, башха шахарлада да бола турургъа 
тюшюучюдю, ары саугъагъа Къайсынны 
китапларын алып барама. Сора: «Мен ма 
бу поэтни миллетинденме. Бу китапны окъ-
усагъыз, мени халкъымы жашауун, аны тин 
байлыгъын ангыларыкъсыз. Алай бла мени 
да жууукъ танырыкъсыз», – дейме. Терен 
магъаналыдыла Къайсынны назмулары 
– къыйын кюнюнгде болушадыла, къуу-
анчынгы да бютюн бийик этедиле. Бюгюн 
былайда кёп адам кёрюп, къууаннганма. 
Бир кишини да бир адам чакъырмагъанды 
бери. Кесибиз келгенбиз, миллет эсибиз 
чакъырып, жюрегибиз излеп.

 Къабарты-Малкъарны культурасыны 
сыйлы къуллукъчусу, Шимал Кавказны ис-
кусстволарыны къырал институтуну устазы 
Ботталаны Мурат:

– Къайсын кетгенли кёп заман озгъанды, 
алай а жыл сайын биз аны хурметине бы-
лайгъа келебиз. Ол бизни не заманда да 
бирге жыяды. Аллай кючю, аллай нюрю 
барды аны. Къулий улуну дуния юлгюге 
тутхан сейирлик поэзиясы бизни ёхтем-
лигибизди. Ол халкъыбызгъа, бизни энчи 
кёрюп, Аллах берген саугъады дейме мен. 

Кюн да – чууакъ, терекле да – жарыкъ, 
адамла да – нюрлю. Ма аллай энчи кюндю 
бюгюн. Бир тюрлю бир ауруу да унутдур-
лукъ тюйюлдю акъылман назмучубузну 
туугъан кюнюн – халкъ байрамыбызны, 
алай сыйлыды Къайсынны аты бизге, битеу 
поэзияны сюйгенлеге да.

 МУСУКАЛАНЫ Сакинат 
хазырлагъанды.

Республиканы социал-экономика айныууну  эсеплери 
чыгъарылгъандыла, жангы борчла салыннгандыла 

БОЛУМ

Къабарты-Малкъарда дарман 
салдыргъанланы саны ёсгенди

КъМР-ни Башчысыны бла Правительствосуну пресс-службасы.

Жамауат палатаны къауумуну тизмесин 
къабыл кёргендиле, Конституция сюдню ишин 
тохтатыугъа да угъай демегендиле

Къабарты-Малкъар Республиканы
Парламентини Председатели                                      Т.ЕГОРОВА

Нальчик шахар,2021 жылны 28 октябри, №379-П-П

Къабарты-Малкъар Республиканы
Парламентини Председатели                             Т.ЕГОРОВА

Нальчик шахар,2021 жылны 28 октябри, №380-П-П

Къабарты-Малкъар Республиканы
Парламентини Председатели                             Т.ЕГОРОВА

Нальчик шахар,2021 жылны 28 октябри, №381-П-П

Къабарты-Малкъар Республиканы
Парламентини Председатели                             Т.ЕГОРОВА

Нальчик шахар,2021 жылны 28 октябри, №382-П-П

Къабарты-Малкъар Республиканы
Парламентини Председатели                             Т.ЕГОРОВА

Нальчик шахар,2021 жылны 28 октябри, №383-П-П

Къабарты-Малкъар Республиканы
Парламентини Председатели                             Т.ЕГОРОВА

Нальчик шахар,2021 жылны 28 октябри, №384-П-П

Бизни халкъ бурун заманладан бери, 
туугъанлы бери десек да, ётюрюк болмаз, 
тау этеклеринде жашап келебиз. Анга та-
ула бла байламлы тилде жюрюген сёзле 
шагъатлыкъ этедиле. Аланы бир къауумун 
сагъынайыкъ.

Азау – къаяны баш чукую, жютюсю.
Аууз – эки жаны да тау, къая болгъан 

тар къол.
Деппан – бийик жер, тёбе, дуппур. Бешеу 

болуп жортууулгъа чыкъдыла. Бара кетип, 
ингир ала деппаннга жетип тохтадыла.

Дорбун – жерни тюбюне неда къаяны 
ичине кенг тешик. Къарачайда «доркъун» 
деп да айтадыла.

Дуппур – бек тик.
Дыркъы – тикледе, ёрюшледе узунуна 

баргъан, тапкырча чыкъгъан тюз жер.
Ёр – ёрюш сюрем неда тик жер.
Ёрле – ёрге чыкъ, таугъа, тёшге кётю-

рюл.
Жалпакъ – тауну, тёшню, дуппурну 

адам, мал айланнган сыйдам жери.
Жар – сууну жагъасыны, дуппурну, 

сыртны бек тиги, юзюлген, оюлгъан жери.
Жаргам – гитче, тик жарчыкъ. Узакъда 

жаргамладан секире, ойнайдыла улакъла.
Жарген – техтир, тапхыр, тёш жерде 

атлауучла.
Жатлама – эниш сюрем жайпакъ. Сууну 

жагъасы жатламды.
Жагъа – жерни суу жагъасында къый-

ыры.
Жух – къаяны алгъа чыкъгъан жери.
Заба – гитче тёбечик.
Кез – бир затны ичине батхан чунгур 

болгъан алаша жери. Эки бийик тауну 
араларында алаша жер.

Къурт – жел, боран жыйгъан къар тёбе.
Къол – таула ичинде терен узун батыу 

жер.
Къая – алгъа чыкъгъан жерлери жютю, 

къабыргъалары тик болгъан мазаллы таш.
Къаячы – къаялагъа ёрлерге уста адам.
Къая къызы – бир затха барып, андан 

артха къайтып, эшитилген таууш.
Къулакъ – чат, тау къырыкъ. Мараучу 

кирмеген къулакъда кийик кёл. (нарт сёз)
Сызгъы – къол, эки жаны бийик болгъан 

жер. Суу ызгъа да айтадыла алай.
Сырт – бийик болмагъан тау, дуппур.
Тагы – къаяда, жарда тапкачыкъ. Агъ-

ач ичинде гитче суучукъгъа да айтадыла 
алай.

Тар – эни уллу болмагъан.

Тау – тёгерекде жерлени барындан да 
иги да бийик жер.

Тау Арты – азербайджанлыла, эбизеле, 
гюржюлюле, эрменлиле жашагъан жер.

Таулу – таулада жашагъан адам. Сёз 
ючюн, малкъарлыла, къарачайлыла, дю-
герлиле дагъыда анга кёре башха халкъла.

Тёппе – тауну, тёшню дагъыда анга кёре 
башха затны бийик жери.

Тёш – жерден ёрге кётюрюлген тёбе, 
гитче таучукъгъа ушагъан жер.

Тыргъыкъ – тауда, къаяда алгъа чыгъ-
ып, тапка болгъан жер.

Чат – таулу арасында алаша жер.
Чауул – къаядан тюшген ташла кёп 

жыйылгъан жер.
Чауур – таш хуна.
Чаха – суусуз ташлы жер.
Чууана – бийик жер.
Чучхур – баргъан сууну бийикден терк 

къуюлгъан жери.
Чынгыл – бек тик къая, жар дагъыда 

анга кёре башха зат.
Чыран – таулада болуучу къалын буз.
Ыран – къаяны къабыргъасында тап-

кырчыкъ.
Ырхы – тау черекге эриген къар, сакъ 

жауун суула къошулгъан.
Ыфчык – аууш. Босагъадан атламагъан 

къартны тогъуз ыфчык ауар кёлю болур.
Ышыкъ – желден къоруулагъан жер 

(жолоучуну сакълайды къая ышыкъ).
Энишге – бийикни бирси, тёбен жаны.
Барысын да жыйышдырыргъа кюреш-

генликге, быладан сора да болурла биз 
унутуп къойгъан сёзле. Жарашдыргъан 
кезиуде къарачай-малкъар тилни ангылат-
ма сёзлюгюн да хайырланнганбыз.

ОСМАНЛАНЫ Хыйса.

Быйыл да къатышхан-
ды ол бу конкурсха 

«Краеведение» номина-
цияда. Алты-жетижыл-
лыкъ сабийлеге «Де-
менгили къаягъа элтген 
аууз» деген ат бла дерсни 
программасын жараш-
дырып, алагъа Минги та-
уну тийресини, малкъар 
халкъны жашау турмушу-
ну, малчылыкъны, къол 
усталыкъны юсюнден да 
хапарлагъанды. Андан 
сора да, жер-суу атланы 
къалай къуралгъанлары-
ны (этимологияларыны) 
юсюнден билдиргенди; 
аланы уа ол ёз тилибиз 
бла байламлыкъда кёр-
гюзтгенди къурамларын.

Алай бла бу жол да 
конкурсну район урумун-
да – биринчи, регион 
кезиуюнде уа экинчи 
жерни алгъанды эмда 
араны директору Тамара 
Бабугоеваны жанындан, 
билим бериу управле-
ниядан да ыразылыкъ-
гъа тийишли болгъан-
ды. Толу юйдегини – юч 
жашны бла бир къызны 
аналары окъутууда иш-
легенли уа алай кёп за-
ман да озмагъанын эсге 
алсакъ, аны профес-
сионал хазырлыгъына 
хурмет этеригинг келеди.

Узеланы къызлары 
кеси Хабазны орта 

школун жетишимли бо-
шагъанындан сора Пяти-
горскда юс кийим тигерге 
эм бичерге юйретген тех-
никумда билим алгъан-
ды. Усталыгъына кёре 
жигер болгъаны ючюн а 
Болгарияда «Солнечный 
берег» курортда солурча 
путёвка бла да саугъа-
ланнган эди.

Баям, адамны хуне-
ри болса, ол, эртте-кеч 
демей, жашауда кесини 
жолун ызлайды. Белги-
лиди таулу тиширыуланы 
къолдан чемерликлери, 
кимден да ариу эшиу 

«Халкъла кёпдюле – къырал бир-
ди!»  –  быллай чакъырым бла «Уллу 
этнографиялы диктант» халкъла аралы 
жарыкъландырыу акция алтынчы кере 
къураллыкъды. Ол 2021 жылда 3-7 
ноябрьге дери  www.miretno.ru сайтда 
онлайн халда бир кезиуде бардыры-
лады эм, тёредеча, Халкъ бирликни 
кюнюне жораланады. 

Диктант жамауатны этнографиялы 
билимини даражасына багъа берген-
ден, адамланы Россейде жашагъан 
миллетлени юсюнден билимлерин 

ачыкълагъандан сора да, асламланы 
эслерин миллетле аралы мамырлыкъ-
гъа бла келишиулюкге бурургъа онг 
берликди.  Диктантха Россейден эм 
тыш къыралладан хар сюйген къаты-
шаллыкъды. Заданияла 2021 жылда 
3 ноябрьде 00.01 сагъатда (Москва 
заманнга кёре) Уллу этнографиялы 
диктантны официальный сайтында  
www.miretno.ru басмаланырыкъдыла. 

Диктантны заданиялары тест халлы 
жарашдырылгъандыла эм алагъа бу 
затла къошуладыла:

- 20 соруу – Диктантны битеуфеде-
рал бёлюмю, битеу къатышханлагъа 
бирча;

-  10 соруу – Диктантны регион 
бёлюмю, Россей Федерацияны хар 
субъектине энчи.

Битеу заданияланы толтургъаннга 
эм кёбю 100 балл бериледи. Анга 45 
минут бёлюнеди. Диктантны ётгенден 
сора инсан энчи эсебин алады жуу-

апларыны тинтилиулери бла бирге. 
Аны сертификаты битеу алгъан бал-
лары бла бирге Диктантны ётгенлей 
электрон халда жарашдырылып къу-
ралады, электрон почтада чыгъарып 
алыр онгу бла.

«Уллу этнография диктантны» къу-
раучулары Миллетлени ишлери жаны 
бла федерал агентстводу, Удмурт 
Республиканы Миллет политика ми-
нистерствосуду, КъМР-ни Граждан 
обществосуну институтлары бла бай-
ламлыкъла къурау эмда миллетлени 
ишлери жаны бла министерствосуду, 
КъМР-ни Жарыкъландырыу, илму эм 
жаш тёлюню ишлери жаны бла мини-
стерствосуду.

«Уллу этнография диктант» халкъ-
ла аралы жарыкъландырыу акцияны 
юсюнден тынгылыракъ www.miretno.ru 
сайтда билирге боллукъду.

АЙДАБОЛЛАНЫ Джамиля.

Кино Санкт-Петербурда бар-
гъан «Влюбленные в искус-
ство» бешинчи халкъла аралы 
фестивальда Илиясха уллу 
махтау келтиргенди – ол до-
кументли киноланы конкурс-
ларында, ала уа дунияны къа-
лайындан да келип, жюзле бла 
саналгъандыла, биринчи жерге 
чыкъгъанды.  

Ол искусствону юсюнден сал-
гъан кино алчы жерни алгъаны-
на къууаннганын жашырмайды 
режиссёр. Аны бла бирге ол, бу 
кинофильмге къарагъандан 
сора, Къабарты-Малкъарда 
Хаджиланы Даниялны коллек-
циясыны къайгъысын кёрюрле, 
аны юсюнден сагъыш этип, ол 
жыйгъан искусство хазнаны 
сакълар онгла табаргъа кюре-
ширле деп ышанады. Режиссёр 
айтханнга кёре, кино кеси да, 
аны ючюн берилген къырал са-
угъа да алгъаракъда дуниясын 
алышхан Даниялны ол къайгъ-
ыларын эсгертедиле. 

«Россейни ол бийик шаха-
рында сурат этиу искусствону 
музейи ачылса иги эди деп 
аны айтама. Кино анга къарар-
гъа боллукъ кенг аудиторияны 
эсине ол затны салыр деп, ол  
муратлыма.  Хаджи улу жа-
шау узуну жыйгъан коллекция 
энчиди. Аллай иели адамла 
кёпдюле, алай а Даниялныкъы 
бир башха коллекциялагъа 
ушамайды. Ол уллуду, суратла 
да тюрлю-тюрлюдюле. Быллай 
къолайлы сурат хазнагъа, сей-
ир байлыкъгъа Кавказда угъай, 
уллу Россейни башха жерле-
ринде да тюбер онг жокъду.  Ол 
тас болуп къалыргъа боллугъу 
уа жарсытады», – дейди ол. 

 «Контражурда» айтылгъаны-
ча, кёргюзтюлгенича, Хаджи 
улуну Тырныауузда коллекция-
сында алтмыш беш художникни 
(Россейден, Белоруссиядан, 
Молдавиядан...) жипопись 
жанрда этилген мингден ар-
тыкъ, графика техника бла 

жазылгъан эки мингден аслам 
сурат барды.  Кинода ол сурат 
искусство бла къалай байлам-
лы болгъаныны, аны жыйыуну 
жолуна къалай тургъаныны 
юсюнден Хаджи улу кеси толу 
хапар айтады. 

Сурат санатха сюймеклик 
анга студент заманында кел-
генди. Ол Эрмитажда дуниягъа 
айтылгъан кёрмючлени кёрюр-
ге эрттеден да термиле эди да, 
ары баргъанды.  Ол кюнню ха-
парын кеси алай айтады: «Бек 
биринчи Леонардо да Винчини 
«Мона Лиза» суратын кёрюрге 
сюйгенме, алай а художникни 
атын унутуп, айталмагъанма, 
да: «Джоконданы кёрюрге сю-
еме», – дегенме. Ол анда тиз-
гинликге къарагъан тиширыу: 
«Ол Парижде Луврдады. Алай 
а бизде да барды Леонардо 
да Винчини эки мадоннасы», 
– деп кеси элтип баргъан эди 
алагъа…». Сейир тюйюлдю, сау 
айгъа да къарап чыгъалмазча 
музейде излегенинги тапхан 
къыйынды. 

Андан чыгъа келгенлей, Да-
ниял къабыргъада музейге 
чыракъчы керек болгъанын 
окъугъанды. Аны ары алгъан-
ларын ол уллу насыпха, къа-

дарны саугъасына санагъанды. 
«Ол аламат кёрмючлеге да 
къарап, иш хакъынгы да алып 
турсанг, андан иги не бар эди?» 
– дегенди. 

Чыракъчы болуп ол Орус му-
зейде да ишлегенди. Студент 
жылларында Ленинградны бу 
эки уллу музейи бла иги таныш 
болгъанды. Таулу жаш фран-
цуз чюйютлю Марк Шагалны, 

испанлы Франсиско Гойяны, 
Василий Кандинскийни эм 
башха абстракционистлени 
суратларында магъана тап-
ханды. Эрмитажны директору 
Борис Борисович Пиотровский 
а аны ёмюрлеге шуёху болуп 
къалгъанды. 

Ол затладан сора да, Хаджи 
улуну киносунда режиссёр 
Даниял коллекциясына къара-
учула эс буруп, багъа берирле 
деген, хар бир бу искусствону 
сюйген да жаратырча суратла-
ны жыйгъанын айтады. «Ала 
бош, ол тургъан жерлери бла 
байламлы ишле тюйюлдюле, 
аланы къайсын да не тюрлю 
кёрмючге да уялмай салыргъа 
боллукъду. Аланы кёбюсюню 
алыкъа багъалары чыкъмагъ-
анды, – дейди ол. – Минги 
тау тийресине жыл сайын 
солургъа жюзле, мингле бла 
туристле келедиле. Алагъа 
деп Хаджи улуну коллекци-
сындан кёрмючле этилселе, 
ол ариулукъгъа ала сюйюп 
къарарыкъдыла».  

Кинофильм жыйырма эки 
минут барады.

КЕРТИЛАНЫ Сакинат.

Шахарлада, гитче, уллу  эл-
леде да  коммерциялы тюкен-
чикле ачылып, алада жашагъ-
анлагъа бек керекли затла  
тапдыргъанларына барыбыз 
да  юйренчек болгъанбыз. 
Черек районну Къара-Суу 
элинде  аллай  тюкенледен 
бирин Бапаналаны  Зульфия 
тутады. Аны юсюнден бизге 
эллиле билдиргендиле. 

 «Аны тюкенинде битеу ке-
рекли затларынгы алып чыгъ-
аса, багъалары да  артыкъ 
уллу тюйюлдюле. Бек башы уа 
- ол хар келгеннге  жарыкъ тю-
беп, жашауунгу, саулугъунгу 
юсюнден да сормай къоймаз. 
Аны бетинден ышарыуу кетип 
киши да кёрмегенди",-  деп, 
бир бирлерине ал бермей 
айтхандыла  Аналаны Зоя бла 
Мариям, Гайыланы Наташа 
бла Лиза, Геляхланы Марина,  
Шауаланы  Сайхат, дагъыда 

кёп башхала.
Бапаналаны Зульфия  ырыс-

хы байлыкъны ал тизгинн-
ге салыучуладан тюйюлдю.  
Сабийлери  да  адет-тёреле-
рибизни мурдорунда, ариу 
къылыкълы, халал жюрекли, 

къарыусузлагъа  эс тапдыра 
билген адамла болуп ёсер-
лерине къайгъырады. Къызы  
Шахриза Къабарты-Малкъар 
къырал аграр университетде 
окъуйду, жашы Алийхан а 2-чи 
классдады.

Зульфия  Огъары Малкъар-
да туугъанды. Къара-Сууда уа 
огъурлу, ариу юйюр къурагъ-
анды. Бу  элни да жюреги бла 
сюеди, анга къайгъырады, 
жамауат жашаууна да тири 
къатышады. Аны тирилигин, 
ариу тиллилигин, къолундан 
къаллай иш да "ёлгенин"  
кёрген къарасуучула  къызны  
жер-жерли самоуправлени-
яны советине депутатха бир 
кибик ыразылыкъда  айыр-
гъандыла. Эллиле ол алагъа, 
элге да жарарыгъына ийна-
надыла.

 ХОЛАЛАНЫ Марзият.

Къабарты-Малкъарда жашагъан-

ла солуу кюнледе спектакльлеге эм 

кёрмючлеге онлайн халда къараял-

лыкъдыла. Аны юсюнден КъМР-ни 

Маданият министерствосуну инста-

грам-аккаунтунда билдириледи. 

«Сизни аламат онгугъуз барды 

юйюрюгюз бла бирге онлайн-

спектакльлеге, постановкалагъа 

къараргъа. Кёргюзтюуле респу-

бликалы театрланы Instagram стра-

ницаларында тюзюнлей эфирде 

къураллыкъдыла, андан сора да, 

записьле YouTube каналлада да 

салынырыкъдыла», - деп айтылады 

публикацияда.

А. Л. Ткаченко атлы суратлау ис-

кусстволаны музейинде 2 ноябрьде 

12:00 Акъкъызланы Керимни «При-

тяжение» деген виртуал кёрмючю-

не къараргъа онг боллукъду. Энтта 

да бир виртуал кёрмючню, «Биз 

илхамгъа деп жаратылгъанбыз» 

дегенни, Миллет музейде 4 ноябрь-

де 16:00 сагъатда кёргюзтюрюк-

дюле. 5 ноябрьде 16:00 сагъатда 

«Черкесское клинковое оружие» 

кёрмюч бардырыллыкъды.

2 ноябрьде 19:00 сагъатда М. 

Горький атлы орус драма театр  А. 

Чеховну пьесасына кёре «Медведь. 

Ах, уж эти женщины» спектакльни 

кёргюзтюрюкдю, 5 ноябрьде уа 

– А. Островскийни «На всякого 

мудреца довольно простоты». 

3 ноябрьде 19:00 сагъатда ре-

спубликаны жамауаты А. Шоген-

цуков атлы Къабарты къырал драма 

театр Б. Утижевни пьесасына кёре 

салгъан «Бунт невесток» оюннга 

къараяллыкъды. КъМР-ни Маданият 

министерствосуну  YouTube кана-

лында Къулийланы Къайсын атлы 

Малкъар къырал драма театр В. 

Жеребцовну пьесасына кёре сал-

гъан «Тау артында тал жиляйды» 

деген спектакли боллукъду.

ЖАНГУРАЗЛАНЫ Нажабат.

Жюреги излеген 
жол бла барады

Зольск районну сабийлеге къошакъ билим бер-
ген арасыны краеведениядан, инжиле бла, тузлу 
тылы бла да абериле ишлеуден юйретген педа-
гогу Узеланы Биясланны къызы Лейля быллай 
махкемелени арасында эрттеден да тёрели бол-
гъан «Сердце отдаю детям!» деген Битеуроссей 
конкурсха анда ишлегенли бери да къатышхан-
лай келеди. Алай бла 2017 жылда окъуна сагъы-
нылгъан эришиуню район урумунда – биринчи, 
республикалы кезиуюнде уа ючюнчю жерге 
тийишли болгъанды. Окъутууда энди урунуп те-
биреген устазны аллай жетишими уа аны кесин, 
араны эмда районну билим бериу управления-
сыны башчыларын кёллендирген эди.

ТИЛ БАЙЛЫГЪЫБЫЗДАН

Тау – таулуну тыпыры

Даниялны сурат хазнасыны 
юсюнден кинофильм
Бу кюнледе белгили режиссёр, аскер репортёр, тележурна-

лист, кинодокументалист, «Кунаки» Шимал-Кавказ кино эм 
телевидение фестивальны директору, «Элия-фильм» атлы до-
кументли киноланы студиясыны таматасы, Къарачай-Черкесни 
искусстволарыны сыйлы къуллукъчусу Багъатырланы Илияс 
бизни «Контражур» деген жангы документли киносу бла къуу-
андыргъанды. Аны жигити малкъар халкъны ийнагъы, саулай 
жашауун культурагъа къуллукъ этиуге – чыгъармачылыкъгъа 
эм искусствогъа жоралагъан, белгили коллекционер, меценат, 
илмуланы эм искусстволаны Петров атлы академиясыны ке-
лечиси Хаджиланы Асланны жашы Даниялды. 

 ЖИГЕРЛИЛИК

Эслилиги, ариу тиллилиги, 
тирилиги бла да намыс-сый тапханды 

МАДАНИЯТХалкъ бирликни кюнюне жораланады

эшгенлери. Ма ол шарт 
Лейляны къадарына да 
тюрлениуле кийиргенди.

Аны тёрт сабийи да 
мектепни тауусхан-

ларындан сора, алагъа 
андан сора билим ал-
дырыр акъыл бла, юйюр 
барысы да Саратов об-
ластьны Новоузенск ша-
харына кёчюп, анда бир 
ненча жылны жашагъ-
андыла. Хар ким бирер 
жерге кетип, ана юйде 
кеси къала, артда уа бош 
тургъандан эсе машина 
жюрютюрге юйренейим 
деп акъыл этеди. Кёп да 
бармай водитель удосто-
верение къоллу болады. 
Аны себепли бюгюнлюк-
де юйюрю саугъалагъан 
машинаны ким да юлгю 
алырча, алай тап жю-
рютеди.

Аны бла чекленмей, 
тиширыу сабийледен ки-
чиси окъууну тауусхунчу 
кеси да билим алаллыгъ-
ын тергеп, сагъынылгъан 
шахарны агротехнология 
техникумуна киреди. Бир 
жол а анда устаз къо-
лугъуз бла бир зат этип 

келигиз деп, аллай юй 
иш береди. Анга уа ол 
къыйын болмагъанды.

Кичиге, абаданнга да 
жарарыкъ чындайла 
эшип келтиреди. Аланы 
уа шахарны кюнюн бел-
гилеу бла байламлы къу-
ралгъан уллу кёрмючге 
да элтедиле. Андан сора 
да, таулу жюн чындайла 
конкурсда хорлайдыла.

Сагъынылгъан кёр-
мючде Новоузен-

скни Сабийлени хунер-
лиликлерин айнытхан 
арасыны келечилери 
аланы кёрюп, Лейля-
ны кеслерине ишлер-
ге чакъырадыла. Алай 
бла башланнганды аны 
къошакъ билим бериу-
ге жолу. Анда кружок-
ну да бардыра, окъууун 
энчи жарашдырылгъан 
форматха тийишлиликде 
тауусады. Интернетни 
болушлугъу бла инжи-
лени хайырланып да кёп 
зат этерге тюшюнеди. 
Алай бла кичилени эки 
кружокда юйретип теби-
рейди. Анда аслам кере 
грамотала, дипломла, 

премияла бла да саугъ-
аланнганды.

Огъарыда белгиле-
генибизча, республи-
кагъа къайтып, мында 
къошакъ билим бериуге 
юлюшюн къошханлы уа 
беш жыл толгъанды. Ол 
аны эрттеден бери жю-
реги кюсеп тургъан жолу 
болгъанын ангылагъан 
тиширыу, билимин ёсдю-
рюп, педагог диплом да 
алгъанды.

Айхай да, таулулада 
эше билмеген хазна 
жокъду. Хабазда, Кичи-
балыкъда сабийчиклени 
уа ол инжилени эмда 
тузлу тылыны хайырла-
нып, белгилегенибиз-
ча, омакъ затла этерге 
юйретеди. «Солуу кюн-
ле болмасала, къалай 
иги эди. Биз къуруда бу 
кружоклагъа жюрюп 
турургъа сюебиз», - де-
ген окъуучула, аланы 
ыспас этген ата-аналары 
Лейля Бияслановнаны 
ишлерге, жангы амал-
ланы излерге бютюн 
кёллендиредиле.

Ёз юйюрюн алып айт-
сакъ, сабийлери ба-

рысы да экинчи бийик 
билим да алгъандыла, 
юйюрле да ёсдюредиле. 
Огъурлу ынна уа аладан 
туугъанчыкълагъа къу-
уана, къадарына шукур 
эте жашайды. Атасы Би-
яслан а жаланда элни 
угъай, районну жамау-
аты сый, хурмет берген 
акъсакъал болгъанды. 
Аллай аппаны къолунда 
ёсгенле уа терс жолгъа 
бармазлыкълары ба-
ямды.

Бюгюнлюкде къайсы 
бирибиз да: «Иш жокъ-
ду, билимден да хайыр 
чыкъмайды», – дерге 
ёчбюз. Алай а, юйюрюн 
ёсдюрюп, окъутуп, ала-
ны аягъы юслерине сал-
гъанындан сора, кеси да 
билим алып, анга кёре 
жумуш да табып, жети-
шимли да болгъан ариу, 
сюйдюмлю тиширыуну 
кёре, ёзюн мёхелликге 
хорлатмагъан адамгъа 
не заманда да насы-
плы болургъа, жашаугъа 
сюйюнюрге, жюреги из-
леген жолну табаргъа 
онг барлыгъына ийнаны-
рыгъынг келеди.

ТРАМЛАНЫ Зухура.

Багъатырланы Илияс иш юсюнде.

ТЕКУЛАНЫ Хауа

ГРЕК-РИМ ТУТУШУУСЮЗЮУ

Россейни Журналистлерини союзу басма ор-
ганланы социал тематикалы эришиуюлерин бар-
дырлыгъын билдиреди. Конкурсха къатышыргъа 
регион басма эи СМИ изданияла чакъырыладыла.

КъМР-ни Журналистлерини союзу 2001 жылда 
1 февральдан башлап бюгюнлюкге дери (бир 
СМИ-ден публикациялагъа ючден аз ссылка 
болмазгъа тийишлиди)  жамауатны къолайсыз, 
къарыусуз къауумуна  социал болушлукъ тап-
дырылгъаныны эмда башха социал ызлы темати-
кагъа кёре басмаланнган  эм иги ишлени сайлап, 
РФ-ни Журналистлерини союзуна жиберликди.

Эришиуде хорлагъанлагъа ахча саугъа СЖР 

бёлген ёлчемлеге кёре белгиленирикди, бир 
СМИ-ге, интернет-изданиягъа 50 000 сомдан 
аз болмагъанлай.

Конкурсха заявкаланы сканированный хал-
да 2021 жылда 1 декабрьге дери raziatka19@
mail.ru электрон адресге жиберирге тийишли-
ди. КъМР-ни Журналистлерини союзунда аны 
алгъанларын билдиргенлеринден сора доку-
ментлеригизни бу адресге жиберирге керек 
боллукъду: Нальчик шахар, Ленин атлы про-
спект, (Басма юй, КъМР-ни Журналистлерини 
союзу). Заявкала 2021 жылда 1 декабрьге дери 
алынадыла.

Къошулургъа сюйгенден изленирик документ-
ле:

1) Заявка (къол салынып эм печаты бла)
2) Интернет СМИ-лени басмаланнган матери-

алларына юч ссылкалары болургъа тийишлиди. 
Басма СМИ-леге – pdf халлы юч публикация.

3) СМИ-ча регистрация этилгенине шагъат-
лыкъны ишде тамата къол салгъан копиясы

4) Юридический лицону – СМИ-ни (юрлицо 
СМИ-ге регистрация этилген шагъатлыкъда 
белгиленнген инсан болургъа тийишлиди) банк 
реквизитлери.

Къырал автоинспектор-
ла Къабарты-Малкъарны 
жолларында кеф болуп ма-
шина жюрютгенлени санын 
азайтыр муратда уллу рейд 
ётдюргендиле. Алты сагъ-
атны ичинде  ала эсирип 
руль артына олтургъанла-
дан жетисин эмда  машина 
жюрютюрге эркинликлери 
болмагъан   водительледен 
да онбирин тохтатхандыла. 
Аладан  экеуленнге къайта-

рып бузукълакъ этгенлери 
ючюн  РФ-ни Уголовный 
кодексини  264.1 –чи ста-
тьясына тийишлиликде 
жууапха тартылырча ма-
териалла жыйышдырыл-
гъандыла.  Энчи майданнга 
да онсегиз автотранспорт 
ашырылгъанды. 

Эсге  са ла  айтсакъ , 
ГИБДД-ны испекторла-
ры быллай рейдлени хар 
ыйыкъ сайын  бардыра-

дыла эмда республикада 
жашагъанлагъа быллай 
чакъырыу этедиле:   

Багъалы жамауат!  Во-
дительни эсирип тургъа-
нын, неда  кесин  жолда 
къылыкъсыз жюрютгенин  
эслесегиз, бу телефон но-
мер бла сёлешип билди-
рирге боллукъсуз:  8 (8662) 
49-50-62, 96-10-00,91-10-96  
неда 102.

Жыйылыуда  акъылбалыкъ бол-
магъанла  Интернетде не бла кю-
решгенлерине абаданла дайым 
кёз-къулакъ болургъа борчлудула 
деп айтылгъанды.  Сабийлени 
аманны бла игини алыкъа айыра 
билмегенлерин  аманлыкъчыла 
хайырланадыла, кёбюсюнде кир 
муратларын аланы къоллары бла  

толтурургъа  излейдиле. Андан 
сора да, социал сетьледе бир-
бир  материалла сабийни иги 
тохташмагъан акъылын терсине 
айландырыргъа,  саулугъуна эм 
жашаууна да хата келтирирге 
боллукъдула.  Ол себепден эм би-
ринчи профилактика халда  уллу-
ла ангылатыу иш бардыргъанлай 

турургъа керекдиле.
Специалистле ата-аналагъа  

сабийлери компьютерде тохтаусуз 
сагъатла бла ойнмазча эм   социал 
сетьледе олтурмазча чек салыргъа 
кереклисин да  эсгертгендиле. Ол 
санда  ,заманларын къызгъанмай, 
ала бла бир тилли болургъа кюре-
ширге, тюрлю-тюрлю соруулагъа  
ачыкъ жууапла берирге, сёлешир-
ге, жарсыуларына тынгыларгъа да 
борчлудула. Аны бла бирге  онтёрт 
жыллары толмагъанлагъа смарт-
фон алынмаса иги боллугуъун да   
эсге салгъандыла.  

Быйыл сентябрьден башлап 
тематикалы тюбешиуле район-
ну  мектеплерини барсында да 

ётдюрюлгендиле. Аны бла бирге 
Рособрнадзорну методика эсгерти-
улерине кёре, билим бериу учреж-
дениялада  хуржунда жюрютюлген 
телефонла кенг хайырланылмазча  
да мадарла этилирге кереклиси да 
эсгертилгенди.    

Сабийлени  Интернетден чыкъ-
гъан къоркъууладан  кери этиу 
жаны бла ишни КъМР-ни Жарыкъ-
ландырыу, илму эмда жаш тёлюню 
ишлери жаны бла министерствосу  
Сабий эм жаш тёлю чыгъармачы-
лыкъны республикалы юйю» бла 
бирге бардырады. 

МАГОМЕТЛАНЫ Сулейман.

Диверсия-террорчулукъ ишлени къоркъууу 
сакъланнганы бла байламлы Россейни Терро-
ризмге къажау миллет комитетини (НАК) КъМР-де 
Оператив штабы инсанланы сакълыкъны кючлен-
дирирге, терроризмге къажау мадарланы сансыз 
этмезге чакъырады.

     Адамла кёп жыйылгъан жерледе бютюн эсли 
болургъа кюрешигиз. Акъылбалыкъ болмагъан 
сабийлени кеслери алларына къоймагъыз. Ав-
тотранспортну  машиналагъа деп бёлюннген 
жерлеге салыгъыз. Тёгерегигиздегилеге хата 
салыргъа боллукъ ишле этмегиз. Право низамны 
сакълаучуланы законлу излемлерин толтуругъуз.

    Маданият жыйылыулагъа, къууанчлагъа, той-
оюн баргъан эмда адамла кёп жыйылыучу башха 
жерлеге да от алдырыргъа, чачдырыргъа, уулан-
дырыргъа, адамны ачытыргъа  боллукъ затланы, 
пиротехника изделияланы, уллу чулгъамланы бла 
хуржунланы ётдюрюрге эркин этилмейди.

   Тюрлю-тюрлю объектлени, жашау журтланы 
тийрелерине киргенде изленнген  энчи низамны 
бузмазгъа, тинтиуледен ётерге керекди. Ише-
клик туудургъан затны сансыз этип къоймагъыз, 
ол кимники болгъанын билирге кюрешигиз, алай 
тийген, ачхан, тюртген а этмегиз. Ол чачылыргъа 
эмда уллу хата салыргъа боллукъду.

Кёп заманны бир жеринде тургъан автомобиль-
леге да эс буругъуз, артыкъда аны номерлери 
башха регионнукъула эселе.  Ишеклик туудургъан 
затланы юслеринден олсагъат право низамны 
сакълаучулагъа билдиригиз неда дежурный служ-
балагъа телефон бла сёлешигиз.

Эсигизде болсун!Сизни эслилигигиз полициячы-
лагъа болушургъа хазырлыгъыгъыз уллу палахдан 
сакъларыкъдыла.

«Исси ызны» телефонлары:
КъМР-де Оператив штаб: 48-15-48;
Россейни ФСБ-сыны КъМР-де Управлениясы: 

48-15-81 (ышаныулукъну телефону);
КъМР-де МВД: 40-49-10 (дежурный бёлюмю); 

49-50-62 (ышаныулукъну телефону);
Россейни Следственный комитетини КъМР-де 

Следственный управлениясы: 77-64-22 (ышаны-
улукъну телефону);

Россейни МЧС-ини КъМР-де Баш управлениясы: 
39-99-99 (дежурный кесеги).

Айны 
кюнлери

Эрттен 
намаз

Кюнню 
чыкъгъан 
заманы

Тюш 
намаз

Э к и н д и 
намаз

Ашхам 
намаз

Жассы 
намаз

1 Баш кюн 05:11   06:41 12:00 14:43 16:59 18:39

2 Геуюрге кюн 05:13   06:43 12:00 14:43 16:58 18:38

3 Бараз кюн 05:14    06:44 12:00 14:42 16:57    18:37  

4 Орта кюн 05:15   06:45 12:00 14:41 16:55 18:35

5 Байрым кюн 05:16   06:46 12:00 14:40 16:54 18:34

6 Шабат кюн 05:18   06:48 12:00 14:39 16:53 18:33

7 Ыйых кюн 05:19   06:49 12:00 14:38 16:52 18:32

8 Баш кюн 05:20   06:50 12:00 14:37 16:50 18:30

9 Геуюрге кюн 05:22   06:52 12:00 14:36 16:49 18:29

10 Бараз кюн 05:23   06:53 12:00 14:35 16:48 18:28

11 Орта кюн 05:24   06 54 12:00 14:34 16:47 18:27

12 Байрым кюн 05:26   06:56 12:00 14:33 16:46 18:26

13 Шабат кюн 05:27     06:57 12:00 14:32 16:45 18:25

14 Ыйых кюн 05:28   06:58 12:00 14:32 16:44 18:24

15 Баш кюн 05:30   07:00 12:00 14:31 16:43 18:23

16 Геуюрге кюн 05:31   07:01 12:01 14:30 16:42 18:22

17 Бараз кюн 05:32   07:02 12:01 14:29 16:41 18:21

18 Орта кюн 05:33     07:03 12:01 14:29 16:40 18:20

19 Байрым кюн 05:35   07:05 12:01 14:28 16:40 18:20

20 Шабат кюн 05:36   07:06 12:01 14:27 16:39 18:19

21 Ыйых кюн 05:37     07:07 12:02 14:27  16:38    18:18 

22 Баш кюн 05:39   07:09 12:02 14:26 16:37 18:17

23 Геуюрге кюн 05:40     07:10 12:02 14:26 16:37 18 :17

24 Бараз кюн 05:41   07:11 12:02 14:25 16:36 18:16

25 Орта кюн 05:42   07:12 12:03 14:25 16:35 18:15

26 Байрым кюн 05:43     07:13 12:03 14:24 16:35    18:15 

27 Шабат кюн 05:45   07:15 12:03 14:24 16:34 18:14

28 Ыйых кюн 05:46   07:16 12:04 14:23 16:34 18:14

29 Баш кюн 05:47   07:17 12:04 14:23 16:33 18:13

30 Геуюрге кюн 05:48  07:18 12:04 14:23 16:33 18:13

2021 жылда ноябрь айда беш ууахты намаз къылыуну заманы

КъМР-ни Муслийманларыны дин управлениясы.

Сонечногорск шахарда 
Москва областьны грек-
рим тутушуудан чемпио-
наты ётгенди. Анга къа-
тышхан абадан спорт-
чуланы санында кесини 
кючюн онжетижыллыкъ 
Махийланы Азрет-Алий да 
сынагъанды.

Элбрус районну олим-
пиадалы резервни Бай-
зуллаланы Юсюп атлы 
спорт школунда юйренн-
ген жаш, 63 килограмм-
гъа дери ауурлукъда, ан-
дан сынаулу спортчула 
бла демлешип, тёрт тю-
бешиуде да хорлам бол-
дургъанды. Жаланда эри-
шиулени ахыр кесегинде 
Россейни чемпионатыны 
Москва дан призёруна 
хорлатханды эмда кю-

мюш майдал алгъанды.
 Аны тренери Хапаланы 

Аслан Азрет-Алийни бу 
эришиуледе тутушханына 
бийик багъа бергенди, ке-
синден кючлю гёжефлеге 

оздурмагъанын чертген-
ди. 

Анатолий ТЕМИРОВ.
СУРАТДА: Махийланы 

Азрет-Алий сол жанындан 
биринчи. 

Озгъан ыйыкъда Дагъ-
ыстанда Eagle Figt ing 
Championship организа-
ция къурап, къатыш еди-
ноборстволадан кезиулю 

турнир бардырылгъанды. 
Кизлярда ётген эришиу-
леге Хасанияны «Элбрус» 
клубундан Атабийланы Ис-
майыл да къатышханды. 

Бу спорт клубну кезиулю 
келечиси бизни кесини 
жетишими бла къууан-
дыргъанды. Исмайыл бу 
жол Мехредин Гаджиев 
бла тюбешгенди. Ала 57 
килограмм ауурлукълары 
болгъан къауумда эриш-
гендиле. Биринчи такъ-
ыйкъаладан окъуна, ха-
саниячы жаш кючлюрек 
болгъанын кёргюзтген-
ди. Хорламгъа итине, ол 
дагъыстанлы спортчуну 
нокаутха ашыргъанды. 
Ызы бла уа, врачланы 
оноулары бла, спортчугъа 
сермешин тохтатыргъа 
тюшгенди. Алай бла су-
дьяла хорламгъа Атабий 
улу тийишли болгъанын 
белгилегендиле. 

   
КЪАСЫМЛАНЫ 

Аминат.

Ата-аналаны не зат къайгъы этдиреди 
Кёп болмай Огъары Жемталаны мектебини окъуучуларыны  

ата-аналары, жыйылып,   Интернетни сабийлеге  заранлыгъы-
ны юсюнден сёлешгендиле эмда  андан сакъланырча амалла-
ны сюзгендиле. Тюбешиуге Черек районну билим бириу эмда 
жаш тёлюню ишлери жаны бла  управлениясыны таматасыны 
къуллугъун толтургъан Бёзюланы Ахмат, ич ишлени бёлюмю-
ню таматасыны орунбасары Аслан Озермегов, дин ахлула, 
устазла эм башхала   къатышхандыла.

БИЛДИРИУ

Социал жаны бла айырмалы журналист иш сайланырыкъды

Кесинден кючлюлеге 
оздурмагъанды

КЪАТЫШ ЕДИНОБОРСТВОЛА 

Талпыныулугъу кезиулю 
хорламгъа келтиргенди

ЭСГЕРТИУ РЕЙД

Ыйых кюн  04:30 сагъатда   
УГИБДД-ны келечилерине 
Нальчикде Тарчоков  орам-
да 119-чу номерли юйню 
аллында автотранспорт  
уллу авария этгени  билди-
рилгенди. Жарсыугъа, аны 
кезиуюнде юч жаш адам  
ачыгъанды.    

Кенжеде жашагъан  27 
–жыллыкъ  киши «Opel 
Insignia» машинасы бла 
Киров атлы орам бла  Бай-
султан улу орам таба бара, 
жолдан  бир жанына учуп, 
бордюрлагъа, андан а  те-
рекге тийгенди. Аварияны 
кезиуюнде ауур жарала 
алып, жыйырмажыллыкъ 

пассажирлени экиси да 
алайда ауушхандыла. Во-
дитель  а больницагъа 
тюшгенди.   

Бусагъатда аварияны 
сылтаулары тинтиле тура-
дыла. 

АВАРИЯ

Машинаны къызындыргъан 
игиликге келтирмейди   

Газетни келир номери 3 ноябрьде чыгъарыкъды.


